Luis A. del Riego

Entre os obxectivos da Fundacion
Ciudad de la Energia (CIUDEN), creada
en 2006 para desenvolver economica e
socialmente a comarca do Bierzo a tra-
vés de actividades relacionadas coa
enerxia e o medio ambiente, esta o de
potenciar as actividades economicas de
sectores endoxenos, entre eles a recupe-
racion da paisaxe degradada polas acti-
vidades mineiras, mediante o impulso da
formacion de capital humano e da inves-
tigacion cientifico-técnica con criterios
de futuro.

A pesar da sua recente creacion, a
Fundacion xa esta realizando proxectos
medioambientais de interese, como os
traballos de restauracion de duas entul-
leiras en Tremor de Arriba desde 2008, a
elaboracion dun Plano Director para a
restauracion edafopaisaxistica e a recu-
peracion ambiental dos espazos degra-
dados pola minaria do carbon, a constru-
cion e posta en funcionamento do
Centro Ciuden-Vivero e outros proxectos
como os de recuperacion e revaloriza-
cion do castifieiro, os cultivos enerxéti-
cos € 0s ensaios de aproveitamento da
biomasa.

Cabe destacar que o tecido produti-
vo da comarca estivo marcado pola
degradacion do solo na cunca carbonife-
ra do Bierzo, onde se reflicte o impacto
medioambiental que a actividade
extractiva ocasionou durante décadas. O

Entulleira de Tremor en restauracion.

Distribucion de entulleiras segundo o seu tamafio

Fonte: Plano Director para a Restauracion Edafopaisaxistica e Recuperacion Ambiental dos espazos
degradados pola minaria do carbon na Comarca do Bierzo.

legado historico da comarca repercute
actualmente no desenvolvemento eco-
ndmico xa que o impacto ambiental e
paisaxistico € considerabel. A cunca car-
bonifera da comarca esténdese por dez
municipios, dos cales s6 o de Vega de
Espinareda, lindante cos municipios
mineiros de Fabero e Berlanga del Bier-
zo, acolle un reducido numero de estru-
turas mineiras. Porén, os municipios de
Bembibre, Berlanga del Bierzo, Fabero,
Folgoso de la Ribera, Igliefia, Noceda,
Paramo del Sil, Toreno e Torre del Bierzo
representan un 32% da superficie total
da comarca, na que reside o 22% da
poboacién.

Para a Fundacion é urxente dar pasos
na recuperacion dos espazos degradados
e na consolidacion dos valores que favo-

recen o desenvolvemento sostibel no
Bierzo, xerando asi novos empregos na
comarca, corrixindo os problemas
ambientais e mellorando as condicions
socioecondmicas da poboacion berciana.
O reto € complexo, pero alcanzabel se se
acada a implicacion tanto das adminis-
tracions como das empresas do sector.

O PLANO DIRECTOR DE
RESTAURACION

O Plano Director de Restauracion
detectou mais de 570 entulleiras que
ocupaban arredor de 5.000 Ha froito da
actividade mineira da zona, polo que
este documento fixou as prioridades e
metodoloxias de actuacién adecuadas
para cada cenario. O planeamento para a
restauracion edafopaisaxistica e a recu-
peracion ambiental de espazos degrada-
dos pola minaria foi publicado en maio
de 2010 e difundido a todas as entidades
relacionadas coa minaria e a restaura-
cion ambiental. O Plano Director ten 3
obxectivos: dispofier dunha analise e
diagnose da situacion de zonas deterio-
radas pola actividade mineira na cunca
carbonifera; fixar as bases cientificas e
metodoloxicas para a realizacion das
tarefas de restauracion, e elaborar un
estudo econdmico de caracter xeral que
avalie a magnitude do problema.

A posta en marcha deste plano puxo
a disposicion da sociedade un elemento
de referencia sobre a rehabilitacion de
entulleiras que, en moitas ocasions,
afectan a zonas de grande valor ecoldxi-
co e cun potencial moi destacado para o
desenvolvemento de alternativas econo-



micas baseadas na posta en valor dos
seus recursos. Este planeamento € unha
iniciativa especifica de 2007 entre a
Fundacion Ciudad de la Energia, o CIE-
MAT e o Consello Comarcal do Bierzo,
pero tamén conta coa participacion do
Instituto Xeoldxico e Mineiro de Espafa,
do Consello Superior de Investigacions
Cientificas e doutras entidades como
Vivero Escuela Rio Guadarrama ou o Xar-
din Botanico de Alcala de Henares.

AS ENTULLEIRAS DE TREMOR DE
ARRIBA

0 proxecto de restauracion edafopai-
saxistica de duas entulleiras en Tremor
de Arriba foi unha grande experiencia
piloto que se realizou no Bierzo Alto,
nunha zona en que actualmente ainda
existen explotacions mineiras, tanto a
ceo aberto como de interior. Este proxec-
to foi froito do acordo entre a Fundacion,
que financiou e executou o proxecto, o
CIEMAT, que coordinou a direccion cien-
tifica, o Consello Comarcal do Bierzo, e o
Concello de Igiiefa.

O proxecto consistiu na restitucion
gradual da vexetacion sobre as entullei-
ras grazas a activacion dos procesos para
a formacion do solo, cuxo desenvolve-
mento secuencial tivo en conta a impor-
tancia da materia organica como a fonte
de enerxia e nutrientes e introduciuse un
banco de sementes de especies herba-
ceas da zona. En total, utilizaronse mais
de 1.000 toneladas de abono para reve-
xetar as entulleiras e realizaronse poste-
riores fases para a introducion de arbus-
tos e arbores procedentes do viveiro.

0 proxecto levouse con éxito grazas
a participacion social que se realizou
durante todo o proceso de restauracion.
E un requisito imprescindibel para con-
seguir o apoio da poboacion e involucra-
la na recuperacion de espazos degrada-
dos, que lles afectan directamente.

A EXTENSION DOS ENTULLOS

Na comarca do Bierzo, os municipios
mineiros ocupan unha superficie de
90.654 Ha, é dicir, uns 907 km2, dos cales
Igliefia é o de maior extension (206 km?)
e Berlanga do Bierzo é o mais pequeno
(28 km?2). Cabe destacar que a maior
actividade na minaria de carbon a ceo
aberto compromete en certa medida os
datos anteriores, xa que as zonas degra-
dadas aumentan co tempo. Asi, no ano
2004 avaliouse a superficie afectada en
4.458 Ha, que aumentou un 12% ( até
5.030 Ha) en catro anos. Este incremen-
to da idea das repercusions que ten a

Operarios traballando na restauracion da entulleira en Tremor.

explotacion a ceo aberto. Preto de 20
localidades do Bierzo tefien as entullei-
ras dentro dos 100 metros de perimetro
arredor da poboacion.

Os municipios de lgliefia e Torre del
Bierzo acumulan moito mais da metade
das entulleiras catalogadas ainda que o
concello de Fabero € o que ten maior
superficie ocupada por estas estruturas,
representando case o 27% do seu termo
municipal. A extension ocupada polas
entulleiras € variabel, con independencia
do municipio no que estean localizadas.

As entulleiras cunha extension
menor de 1 Ha representan entre o0 40 e
0 50% respecto ao numero total de
entulleiras catalogadas, agas en Fabero e
Paramo del Sil, nos que as entulleiras de
5 ou mais hectareas representan mais do
50%. Mais de 80 entulleiras ocupan
unha superficie superior as 10 Ha, e des-
tas, 30 tefien mais de 30 Ha, entre as que
se atopan as de ceo aberto de Fabero e
Igliena.

CENTRO CIUDEN VIVERO

0 Centro Ciuden Vivero, xunto cos
programas de formacion no Bierzo Alto,
¢ outro dos proxectos mais destacados
da Fundacion Ciudad de la Energia. E un
centro de formaciéon especializado en
viveirismo e restauracion ambiental,
situado en Pobladura de las Regueras,
concello de Igiiefia. O edificio do centro
é modular, de 920 m2, con oficinas,
aulas, aseos, vestiarios, sa de proxec-
cions e sa de reunions. Ademais, conta
cun laboratorio e cunha sa de banco de
sementes (160 m2), taller de mantemen-
to e almacéns.

Os cursos de formacion especializada
atenden fundamentalmente a producion
de plantas autoctonas destinadas a res-
tauracion e a conservacion de recursos
fitoxenéticos de especies de interese
para a zona en banco de sementes. E, en
colaboraciéon co Ministerio de Medio
Ambiente, o Centro Ciuden Vivero
desenvolve dous proxectos de formacion
ocupacional na especialidade de Restau-
racion Ambiental, un Proxecto de Escola
Taller para 20 alumnos e un Taller de
Emprego destinado tamén a 20 traballa-
doresfas. Para a execucion destes pro-
xectos Ciuden dispén dun equipo de 8
formadores e 3 persoas responsabeis de
mantemento.

E compromiso da Fundacién Ciudad
de la Energia sequir potenciando as acti-
vidades de recuperacion da paisaxe
degradada, paliar a herdanza historica
pouco sostibel e contribuir a que a mina-
ria de hoxe se compatibilice coa restau-
racion na busca do equilibrio. Actual-
mente xa € posibel.

* Luis A. del Riego Celada ¢ responsabel de Apli-
cacions Ambientais da Fundacion Ciudad de la
Energia.

